
PEMBERITAHUAN PERTANYAAN BUKAN LISAN DEWAN RAKYAT 

 

PERTANYAAN : BUKAN LISAN  

 

DARIPADA : TUAN KHAIRY JAMALUDIN [REMBAU] 

 

SOALAN NO. 230 

 

Minta MENTERI menyatakan apakah langkah-langkah khusus yang 

dilaksanakan oleh pihak Kementerian bagi membendung dan mengatasi 

risiko penularan penyakit terutamanya melalui kemasukan pekerja asing 

dan pelancong dari negara wabak. 

 

JAWAPAN 

 

Yang di-Pertua, 

 

Langkah-langkah khusus yang dilaksanakan oleh KKM bagi 

membendung dan mengatasi risiko penularan penyakit di kalangan 

pekerja asing adalah dengan mewajibkan pekerja asing yang bekerja di 

Malaysia secara sah untuk menjalani pemeriksaan perubatan pekerja 

asing di klinik-klinik panel FOMEMA termasuk pemeriksaan Chest X-Ray 

dan juga pemeriksaan makmal dalam masa satu (1) bulan pekerja asing 

tiba di Malaysia.  

 

Melalui pemeriksaan ini pekerja asing akan disaring untuk Penyakit 

Berjangkit sepeti Tuberculosis, HIV, Malaria, Hepatitis B, Leprosy (Kusta) 

dan Syphilis serta Penyakit Tidak Berjangkit seperti Psikatrik, Kanser, 

Epilepsy, Penyalahgunaan Dadah serta Kehamilan dan lain-lain penyakit 

seperti Diabetes Melitus, HPT dan kegagalan buah pinggang. Hanya 

pekerja asing yang disahkan sihat dan tidak mempunyai mana-mana 

sebab lain yang ditetapkan akan dibenarkan untuk mendapat Permit 

Lanjutan Kerja Sementara (PLKS) dari Jabatan Imigresen Malaysia.  

 

Walaupun begitu semua pekerja asing yang ingin bekerja secara sah di 

Malaysia juga dikehendaki melalui pemeriksaan perubatan di negara asal 

sebelum memasuki Malaysia. Hanya mereka yang lulus pemeriksaan di 

negara asal akan dibenarkan untuk mendapat visa dengan rujukan dari 

Jabatan Imigresen Malaysia. 

 

Yang di-Pertua, 

 

Di antara langkah-langkah khusus yang dilaksanakan oleh KKM bagi 

membendung dan mengatasi risiko penularan penyakit melalui 

kemasukan pelancong dari negara wabak adalah seperti berikut: 

 

i. KKM akan mendapatkan pengesahan dari sesebuah negara yang 

mengalami wabak sama ada dari laman web Pertubuhan Kesihatan 

Sedunia (WHO) atau mendapatkan pengesahan dari WHO (secara 

emel) melalui IHR Focal point negara terlibat; 

 

ii. KKM juga boleh melaksanakan saringan kesihatan terhadap mana-

mana pelancong yang datang dari Negara mengalami wabak 

dengan kerjasama pegawai Imigresen. Pihak Imigresen akan 

merujuk pelancong dari Negara terlibat kepada Jabatan Kesihatan 

di pintu masuk Negara. Pihak Jabatan Kesihatan di pintu masuk 

akan melakukan pemeriksaan lanjut ke atas mana-mana pelancong 

dari Negara yang mengalami wabak; dan 

 

iii. Saringan demam di pintu masuk bagi pintu masuk dengan 

kemudahan thermal scanner. Mana-mana pelancong yang didapati 

demam oleh thermal scanner akan diperiksa dengan lebih lanjut 

oleh doktor atau paramedik. Selain dari itu, pengesahan sama ada 

mereka datang dari Negara yang terlibat dengan wabak akan 

diperolehi dari pelancong tersebut semasa pemeriksaan lanjut ini. 

 

Sekian, terima kasih. 

 


